
Primera Carta a Timoteo
Kjibokwo ére tara Pabloré

Timoteo kong

Kjibokwo ére soré

Domer shéng kjlara ko Pablo. E Sho tjlokwolaga
Jesus aska wleniyo. Domer shdng kjlara obi ko
Timoteo. E data Grecia so, meké judio. Déna mite
obishko ga sok Listra kjokyo. Eshko ga Jesus roy
pjlulara Pabloréshko ga tjlokwo kjrara. E irgo ga e
kjrara Pabloré beno shing parkeé ba tjok, tak pjang
Hechos 16.1-4 go soréli eni. E irgo ga parkono ara
Jesus roy pjlulé kjok shto oblé oblé.

Pjlara ga parké shiing Efeso kjokyo, Jesus tjlokwo
kjragaga 10ng eshko 1i kdgdyo. SOk eshkoshko ga
kjibokwo ére tara Pabloré ba kong. Woyde ga Jesus
tjlokwo kjraga kdgdyoga parkeé soréli tara ba kong.
Nopga wléy pak oblé oblé sharyé soré 1i tara ba
kong. L1ébo owa shérye Jesus tjlokwo kjragagalong
eshkoréliligweya soréli tara ba kong bakoe.

1 Kjibokwo ére taga tja Pabloré. Sbo, e bi doga.
Koshéylongli, e Cristo Jesus. Tja kjrara, icharalok
ber ba tjlokwo roylaga Cristo Jesus aska.

2 Timoteo, kjibokwo ére ichér jek bop kong. Pja
mar Cristo Jesus go, pinor bop kong soré 1i eni. E
kjishko ga pja bor wa wleni.

Rokér Data Sbo kong, bi Tjlapga Cristo Jesus
kong ga ba wopjlu 1i kjishko ga pja kjimte 1ok ara,
pja songele iyado, pja ie 1ok ber shang wlép bakoe.

Nopga oba ping tjlokwo bek liém i go wleniyo

3-4 Efeso kjokyo ga Kkjong kjong long oba ping
tjlokwo bek 11ém 1li go. Tja jek 60r Macedonia
kjokyoshko ga pja rokoror ber sék Efeso kjokyo
wlo. Pja ichoror tjlé nopga 10ng eshko 1li kong ga
«Tjlokwo bek 11ém1i1éy ame. L1ébo weno tjlapgaga
tek dénashko so kong 1li 1éy ame. E jyd bakoe. Ga
pjdy kjlarakjlara tjéyo kjone dey1li, 18y ga pjir l1éme.
E Kjishko ga e lanyotkéy ame. Elanyotkoromi ga
oba énglé kar kar erd. Woyde Shoré ga shji méar ba
go shara, shji ber1ong ba pak1i sharyé wlo.»

5 Pja ichoror eni, shji Jesus tjlokwo kjragaga
éng woydé ara kar kar wlo. Shji éng woydé wlo
ga woyde ga lléye owa woyotjliy 11ém, 11ébo pjlu
miydéy 1i shéryéy eni, shji mér Jesus go jlokoyo
bakoe. 6 Kjong kjong omshéaryé 16ng ame. Llébo
tjwld l1émlilanyotke benol6ng erde. 7 Opyé woydé
ber16ng no pingga kjok llgwekKklo tara Moisésdé 1i
go. Lelongjlo wleni, gueniyo jlokoyo galléyelelong
1i, e11é 1oklo miyde 16ng 11éme.

8 Miydéy pjla ga kjok llgwekklo 1i, e pjlue.
Gueniyo 11éno wlo, woyde ga miydéy pjlu guing.
9 Kjok ligwekKlo 1i, e twara Shoré beno oba jék
16ng pjlo béy 1i ligwekklo 11ém, e twara beno oba
jék 10ng 11ébo owa sharyé 1i ligwekklo. E beno
éye kjok llgwekKlo kolé 11ém 1i ligwekKlo, €ye 11ébo
owa sharyako 11ém 1i miydé pjlu gueniyo sharye
enido 1i llgwekKlo, éye, ba kong ga Sho tjwld 11ém
1i llgwekklo, éye owa shdryé enido 1i ligwekKlo,
éye Sbo kolé 11ém 1i ligwekKklo, éye Sbé bangkjré
11ém 1i ligwekklo, éye ba data, ba meké zrok 1i
lligwekklo, éye no oblé zrok 1i ligwekklo, 10 éye

Pé€ no orkwosmono ba tjok 11ém tjok 1i ligwekKlo,
domer pé domer oblé tjoklillgwekklo, éye no shak
ga soyneya oblé kong & 1i ligwekklo, éye jyorké &
1i llgwekKlo, éye tjlé jlokoyo gueniyo oblé jydyotke
shdungoba wlo & 1i ligwekKklo bakoe. Shérye en-
ishko ga tjlokwo bek 1i sharyayde 16ng 11éme. 11 Tja
kjrara, ichara Shoré ba tjldkwo roy pjlulé oba kong.
Sho, e wopjlue.

Pablo kjimtara Tjlapgareé ara

12-13 Dénashko ga Sbo laywér shing owa, ba
tjlokwo kjragaga irpjan shéng, 11ébo owa shéaryér ba
kong wlo. Gueniyo eshko ga tja songe lara Sboré,
lléye shéryér shdng 1i owa miydoror shdng 11ém
Kkjishko, ba tjlokwo kjroté 11ém obi kjishko bakoe. Eni
émdé ga tja Ina bi pjluyo Cristo Jesusdé ga parkaga
pjlu wleniyo, ga tja iara beno shdng ba parkaga
shara, tja kong dbo twara shdryér wlo. E kjishko
ga tja wopijlu ba tjok. 14 Tjlapga wopjluli kjishko ga
tjakjimtara ara anmoy®d. Tja tonabeno tjeng Cristo
Jesus tjok kjishko ga tja iara beno shang mar ba go,
ga tja iara oblé woydé ara baiya dik.

15 «Cristo Jesus 00r kjok ére kjing go nopga owali
dOga» 1éba eni iyadoe. E eni jloe. Tjlokwo ére kjrako.
Tjarallébo owa shdryono ara, oba uunkong kjinmo.
16 Tja owa anmoy® kjishko ga tja songe lara Sbhoré,
ga tja kjimtara, iya nopga mér 1ong ba go liré wlo.
E go ga miyde lok ga Jesucristo, e iirké bi kong
maling 11ém, ga éye omtjlokwo Kkjré ga kjimte, ga ie
berl16ng sé Tyado ba tjok bakoe. 17 E kjishko ga Sho, e
poshréy, iéy ber késbang, tjwld ara Iyado. Bi pjluyo
sOk Iyado, wolon 11ém, 1gly 11ém, Sbo kjlaraso 1i e.
Ber eni.

18 Timoteo, pja bor wa wleni. Dénashko ga pja
parké Sbo kong soré lara Shoré bi pjeyoga kjone
kjone kong, ga epga omlono bi kong. Tjlokwo 1ér
bop kong sharyép wlo 1i €re, e 1ér bop kong, pak
lara 1ok tek dénashko 1i sharyép pjlu anmoyd wilo.
19Eni ga pja mér shéng Jesus go jlokoyo, ga l1ébo pjlu
miydép 1i sharyép eni. Kjone kKjone omsharyono
eni l1éme. E Kkjishko ga epga jék Sbo tjok ame.
20 Himeneo omshéryono eni, Alejandro bakoe. E
Kjishko ga ioror beno tjeng A wloshko. E goshko ga
opping bi Sho, e ladywe owa ame wlo.

2

Shji syoshté soré

1 Bam go ga rokér bop kong ga pja sydshtos Sho
kong nopga uunkong kjishko. Rokos ba kong ga
epga kjimte wlo. Ga 11ébo pjlu shéryara 1i kjishko
ga pja tjlé ba kong ga «Tja wopjlu bop tjok» 1ép ba
kong eni. 2Pja sydshté pjlupga Kkjishko, no ichagaga
kjishko bako, shji ber16ng wlép wlo, shji barwelok
11ém wlo bakoe. Eni ga Sbo poshréy ga pjlu, 11éye
woyde Shoréli shdryéy ga pjlubakoe. 3Shji sydshté
eni, e pjlue. Sharyéy eni ga Sbo bi doga ber wopjlu
bi tjok. 4 Woyde ga nopga dar uunkong. Woyde ga
tjlokwo bek 1i miyde Tok wélé bakoe. Tjlokwo bek
1i, e eni: > Sho, e kjlaraso; bi iaga ber16ng wlép Sbo
tjok1i, e kjlaraso bakoe; domer Cristo Jesuslie; 6 e
optwono wolono, ber nopga uunkong potjwlékklo
wlo, epga dar wlo. Tjlokwo ére dbaryo iara Sboré
beno1li 66tong tjdn. 7 E Kjishko ga tja ichara ba roy
shdok, tja iara beno shéng ba tjlokwo roylaga Jesus
dska. Tja shéng jyorké 11éme. Tja tjlé shing beke.

Tja ichara tjlokwo bek 1i roy 1é nopga judio 11ém
wleniyo kong, shji mér Jesus go sorélilér ba kong
bakoe.

8 Woydér ga nopga 1long kjok kjwang jikong
syoshté Sbo kong. Gueniyo ga orkwo poyong
syoshté wloshko ga woydér ga wotjlik béy, iirké é
kong 11ém, éng dboryé kar kar iir go 11ém bakoe.

9 Waléga, e woydér ga shwong pjung pjlo bek,
yotso.  Wotjlik doyé, opyé shing oba bokso
wolésowa anmoyd, iya domergaré wlo ga owa.
Opyé ber wolésowa wlole ga kikzong poshdrye ara
anmoyo0, dbur sho shdyldr pje ara, shwong tjwlo
ara wleniyo pjliya ga owa. 10 Opyé ber wolésowa
wlo ga woydér ga l1ébo pjlu sharyayde dey. Waléga
Sbo poshrégale ga woyde ga wotjlik eni.

11 Eye shiing Sbo tjlokwo roy léshko ga woyde
ga kuya walégaré 1ong kjing, dborye 1ok 11éme.
12 Nopga éng tono 16ng Sho tjlokwo roy 1€ éng
kongshko ga waléga ichér domerga ping 11éme.
Domerga ichaga ber waléré 11éme. E Kkjishko ga
woydér ga kuya walégaré 16ng kjing erd. 13 Adan,
e shdryara ShOré badm go. Eva, e shéryara ba irgo.
14 Jyapgwara Aré 1i, e Adén 11éme. Evara jydpgwara,
ga 11ébo owa shéaryara. 15 Gueniyo waléga, e dOya
wlo jlde. Gueniyo ga iara beno wapga weng wlo,
wapga dé wlo. Woyde ga méar Sbo go, oba woydé
pjly, jék 16ng pjlo bek Sho bokso, ikoba pjlu wlo.
Shéaryelok enira dér.

3

Jesus tjlokwo kjraga kdgdyoga

1 Oba tjlé ga «Eye wotjlik opyé ber sok Jesus
tjlokwo kjraga kagédyo ga wotjlik 11ébo shéaryé pjlae»
1éba eni. E eni jlde. Tjlokwo ére kjrako. 2 Eni ga
éye pak ére shiryé wlo ga woyde ga e 11ébo owa
sharyonol1éba ga de. Woyde ga boy kjlaraso. Woyde
ga 11ébo sharye ga woyotjliya yOtso guing, jék shéing
yotso, pjlo bek, bangkjréba wlo. Woyde ga ébo
tjwe ba shwoy ga wlokjre sok wopjlu iyado. Woyde
ga oba ping pjlu wleniyo. 3 Woyde ga nelotké
a wleniyo 11ém, éngkjwé & wleniyo 11ém bakoe.
Woyde ga shdang wopjlu wleniyo, éng dboryé oblé
tjok & wleniyo 11ém, dbur siyo 11ém wleniyo bakoe.

4Woyde ga ba pjeyoga 1ong ushko 1i de sok pjlo
bek. Woyde ga e kole, bangkjre ba wapgaré pjlue.
5 ¢Shdrye ba ushko eni 11€ém ga Sho tjlokwo kjragaga
de soréro?

6Jesus tjlokwo kjragaga 1ong kjwlé ja wleniyora,
e iéy ber no kdgayo wlo 11éme. [.1ém ga ioroy wleni
ga wotjlik owa kjwe, «Tja tjwld ara» le ba pjlushko
A dik, ga ber shdungko bakoe.

7Woyde Aré ga Sho tjlokwo iéba ber tjwld l1éme. E
kjishko ga woyde Shoré ga tjlokwo kjraga kagayo1i,
e bangkjre tjlokwo kjragaga 11ém wleniyoliré bako,
lanyotke 1ok owa ga & wlo, Sho tjlokwo iéba ber
tjw1d ara wlo.

Jestus tjlokwo Kjraga kdgdyo kjimtaga

8 Woyde ga Jesus tjlokwo kjraga kagdyo 1i kjim-
tagaga ber 1ong eni bakoe. Woyde ga jék 1ong pjlo
bek, bangkjréba wlo. Woyde ga tjlé béy wleniyo,
nelotké a wleniyo 11ém, dbur shak jyo go 4 wleniyo
11ém bakoe. 9 Woyde ga tjlokwo pina Sboré bi kong
1i, e sdyalok jlokoyo, jék e go. Woyde ga 11ébo pjlu

miyde 1i shdrye eni Iyado bakoe. 10 Woyde ga tjliy
bim go guing. Inoy ga 1léye owa shirye 11ém ga ber
tjlokwo kjraga kdgayo kjimtaga eshko ja.

11'Woyde ga waléga ber 16ng eni bakoe. Woyde
ga jék1ong pjlo bek, bangkjréba wlo. Woyde ga no
1laywe owa & wleniyo 11éme. Woyde ga 11ébo shérye
ga woyotjliya y6tso guing wleniyo. Woyde ga 11éye
le é kong ga shéarye eni wleniyo bakoe.

12 Tjlokwo kjraga kagéyo kjimtaga 1i, e woyde ga
boy kjlaraso. Woyde ga ba wapga, ba pjeyogalong
ba ushkoli, e de sok pjlo bek. 13 L1ébo pjlu shéryara
ba pakshko ga iéba ber tjwld ara. Eni ga shji mér
Cristo Jesus go soré le oba kong, ga lléye bangkjre
l1éme.

Jestus tjlokwo, e tjwlo ara anmoyo

14-15 Tja wotjlik jek bop ik maling, gueniyo tja
jek llono miydér 11éme. E Kkjishko ga tja jek dér
maling l1ém wleni ga kjibokwo ére tér, ichérjek bop
kong, woyde Sboré ga ba wapga jék soré1li miydép
kjibokwo ére go wlo. Shji Jesus tjlokwo kjragaga,
shji Sho wapga. Sho sok iyado. Ga ba tjlokwo bek i,
e twara beno bi kong, sdy wlo, e jlde 1éy oblé kong
wlo bakoe.

16 Ba tjlokwo jnena Shoré 1i, e pina bi kong.
Tjlokwo ére tjwld ara anmoyd jlokoyo. Ere eni:
Jesucristo, e weno shéing kjok ére kjing go so no

kjoyoe.
E beno pjlo bek Sbo bokso 1i pina Sho Séyaré
oba kong.
E ina Sbo parkagaga kjok dogo soré.
Roylaraba tjéyoga oblé oblé kong kjok kjwang
jikong.

Tjlokwo kjraraba kjok ére kjing go.
Ga sora Shoré to jem kjok dogo.

4

Tjlokwo bek liéme
1Sho Séya tjl& bi kong wélé ga «Dbar tjwe kjwara
ga kjone kjone, tjlokwo pimi 16ng 1i, e sOya lok
ame. Eshko ga jydpgwe A séyagaré, ga séyali tjlokwo
kjrayde shara»le. 2Tjlokwo owali, elaga nopgajyd
a wleniyoré. L1ébo owa shérye lokshko ga bangyo
ba kong ame. 3 Epga tjlé ga «Shji orkwosmok

ga owa» le eni, «Dli, e uako uunkong 1léme» le
eni bakoe. Eshko ga jyodrkonoe. DIi 11€ pogo, e
iara Sboré beno uéy wlo. Ga shji tjlokwo bek
1i kjraga, dli 11é uéyshko ga woyde Sboré ga shji
syOshté ba kong, tjlé ba kong ga «Tjawa kong dli
tworop ére. Tjawa ber wopjlu bop tjok e kjishko»
1éy eni. 45 Llébo uunkong shéryara Shoré 1i, e
pjlu, Sbo tjlokwo tak beno pjang eni Kjishko, dli 1i
syOyoshtoroy Kjishko bakoe. Eni kuzong ga «E uako
l1€éme» 16y 11€éme. Woyde Sboré ga uéy, shji wopjlu
ba tjok dlili kjishko.

Timoteo poshduna Pabloré

6 Bi pjeyoga Jesus tjlokwo kjraga 1i, e pis tjlokwo
ére go. Eni ga pja ber Cristo Jesus parkaga pjlu
wleniyo, ga pja opping jek kégong kégong tjlokwo
bek sOp shang 1i goshko. 7 Llébo weno tjlapgaga
tek dénashko so kong, shji kjimte Sbo kolé 11ém
wleniyo, tjwld 11ém wleniyo, e laywéba bop kong-
shko ga tjlokwo kup 11éme. Pja dron €€, pja opsgué
jék shéing pjlo bek Sho bokso wlo dey. 8 Shji dron

éé, bidoyoiéy ber kjlo kjang wlo, e ber bi kong pjlu
jlokoyo. Eni gueniyo ga shji jék shdng pjlo bek Sho
bokso, e tjwld e kjinmo anmoyd. Shary€y eni ga
shji kjimte kjok ére kjing goshko, ga shji to ber1ong
Sho tjokshko ga shji kjimte eshko bakoe. 9L.éba eni
1i, e eni jlde. Tjlokwo ére kjrako. 10 E Kkjishko ga shji
parké dron ara. Sbo sok iyado, no dogali e, ga éye
mdr ba go ga doya uunkong. E Kjishko ga shjilong
ba koshé.

11 Pja to shédng oba ping tjlokwo ére go, ga ichos
ba shéryé. 12 «Pja mite jd. Tjlokwo 1ép borwa
kong 11ém e kjishko» 1éba bop kongshko ga kolép
lléme. Pja tjlokwo 1€p pjlu, pja jék pjlo bek, oblé
woydos pjlu, pja méar Sbo go, 11ébo owa shéryép
11ém bakoe. Sharyos eni, Tya Jesus tjlokwo kjragaga
16ngliré wlo, epga omshéaryé bopoya dik wlo. 13Tja
aaté 11ém obi wopro ga pja ber shing Sbo tjlokwo
buk1i1é oba kong, oba pim tjlokwo 1i go, dbokjré
wlo, ga poshdum bakoe. 14 Dénashko ga pja parké
Sho kong sorelilara Shoré bi pjeyoga kjone kjone
kong, ga epga omlono borwa kong. E irgo ga
tjlapgaga Jesus tjlokwo kjraga kagayo orkwo iono
lok bop dlu kjing go, pja ber shdng dboy Sb6 kong
wlo, ga pja kong kjok miydé twara Sboré, pak 1i
sharyép ba kong wlo. Eni ga kjok miydé twara bop
kong1i go ga pak twara bop kong1i shéryos Iyado.

15 Tjlokwo ére woyotjlip ara, sharyép yotso, pja jék
shang ba shéaryé jek kégong kégong Tkoba uunkong
wlo. 16 Pja jék pjlo bek, oba pim tjlokwo bek1i go
erde. Pja opdos yotso, e sharyép wlo, garayép l1éme.
Enira pja dar, oba bop kugali, e dar bakoe.

S

Shji opshdryé éng tjok soré

1 Tjlapga kékboga, e 11€bo owa shéryono ga wldy
kjang 11ém, poshdiis y6tso dey, bop data wleni.
Domerga luyo bop dorko anmoyora, pja opshéryé
bop 1émga tjok soré ga pja opshéryos ba tjok eni
bakoe. 2 Waléga kékbogara, pja opshéryé bop meké
tjok soré ga pja opshédryos ba tjok eni bakoe.
Waléga luyo bop dorko anmoyora, pja opshéryé
bop dorga tjok soré ga pja opshdryos ba tjok eni
bakoe. Pja wotjlik 11ébo owa shdryé ba tjok sira
l1éme.

3 Sydpgara, kjimtaga éré 11ém wleniyo ga kjim-
tozong. 4 Gueniyo ga wapga, tjérga tjok wleni ga
kjimtaga ber epgaré. Sbo bokso ga bek1i e. Epga,
e kuna tek chilawa dwayo 00tong késkése. Era ba
meké, ba tjété beno sya 1i, e kjimtaga ber epgaré
shara. 5 Sya jlokoyo, kjimtaga éré 11ém wleniyo ga
e mar ber Sbo go erde. Ber shdng sydshté ba kong
shké dba, kjimte wlo.

6 Gueniyo sya, e wotjlik Sho 11ém, to shing 11éye
wen ba pjlushkoli shdryé wleni ga e tjwld ame, no
wolono buk wleni. Era kjimtako 11éme.

7Tjlokwo érelos Jesus tjlokwo kjragaga kong, 11ébo
shéryara 1ok owa 1éba ga & wlo. 8 Eye ba pjeyoga
16ng ba ushko 1i kjimté 11ém ga tjlokwo kjrara1i, e
shérye shang 11éme. Sbo tjlokwo kjragaga 11ém 1ong
1i émdé ga ba pjeyoga, e kjimte.

9-10Jesus tjlokwo kjragaga kjimtéy wlo i, e ko téy
kjibokwo go. Sydpga, e ko téy kjibokwo e go wlo ga
woyde ga 1u pjloglo sak tjer (60) jem 1€kong erdQe.
Woyde ga 00r sOk balanma tjok pjlo beke. Woyde

ga l1ébo pjlu shéarye oblé kong ara, ba wapga kuna
pjlo bek, éye tjwe ba shwoy ga wlokjre sok wopjlu,
Jesus tjlokwo kjragaga aar ba ushko ga dreglo
shkwe ber wopjlu wlo, no song wleniyo kjimte,
parke oblé kong ara bakoe. Woyde ga miydéba e
go. Sydpga eniyo ko toyde pjang kjibokwoli go.

11-12 Gueniyo ga sydpga mite obira ko tako pjang
kjibokwo 1i go wlo 11éme. Ko téyshko ga tjlé ga «Tja
orkwosmok ame. Tja parké ber shéng Cristo kong
erOe» le jlokoyo. Gueniyo e irgo ga orkwosmok
woydé obi. Eshko ga tjldkwo lara Cristo kong
jlokoyo1i, e shérye lok ame. E shédrye eni ga e 11ébo
owa shéaryayde. 13 E shéryayde do 11éme. Opsgué
16ng shmirké ara, to10ng sjok sjok oba16ng soré ik,
oba laywe, tjlokwolako 11ém1ile bakoe. 14 E kjishko
ga woydér ga sydpga mite obili orkwosmok dey.
Woydér ga wapga tjok, ga ber 1ong ba ushko, ba
wapga dé,1dywe bi wloyogaré 11ém wlo. 15 Eerishko
ga syapga kjong kjong Jesus tjldkwo rayono tjan,
beno jék 1ong A tjok. Tjlokwo ére 1ér bop kong e
Kkjishko.

16 Eni ga waléga Jesus tjlokwo kjraga, ba pjeyoga
sydpga tjok wleni ga woyde ga kjimte om go, pak
1i ber Jesus tjlokwo kjragaga oblé 1li kong 11ém wlo,
sydpga kjimtaga éré 11ém10ng 1i kjimte 1ok ga pjlu
wlo.

17-18 Sho tjldkwo tak pjang 1i tjlé ga «Sogla
parkoklo wleniyo, e ichéy dwla kjwokékshko ga
kjamo kjrochako 11ém, dwla 1i ue ga pjlu wlo.»™
Tjl& obi ga «Eye parké ga e potjwlékko.»T E Kkjishko
ga tjlapgaga Jesus tjlokwo kjraga kdgayo parke pjlu

* 5:17-18 Deuteronomio 25.4. T 5:17-18 Lucas 10.7.

wleni ga woyde ga bangkjréba pjlu, potjwlékoba
pjlu bakoe. Oba pingga Sbo tjlokwo go, oba posh-
dungga, e woyde ga bangkjréba, potjwlékoba pjlu,
oblé oblé1i kjinmo.

19 Jesus tjlokwo kjraga kdgdyoga 1i rotébashko ga
rotaga no kjlaraso doré wleni ga tjlokwo kjrép
11éme. Woyde ga no soya ba rotaga 1liré pjok mya
ba tjok, «E inorwa om go jlokoyo» le 1ok wlo. Eni
ga shdum ga pjlue. 20 Eshko ga 11ébo owa shéaryono
jlokoyo wleni ga woyde ga wlongko oba bokso,
bangkjréba wlo, omshéryélok eni11ém wlo.

21 Eye 11ébo owa shéryono ga woydér ga ligwes
yoOtso, beke. «Kjwe woydér ara Kkjishko ga shdun
l1éme» 1€y bi pjlushko 11éme. «Kjwe woydér 11ém
kjishko ga shdun ara» 1éy 11ém bakoe. Sho, Cristo
Jesus, Sbo parkagaga kjok dogo so, e1ong bop iga.

22 Jesus tjlokwo kjraga kagdyo Kkjrépshko ga
sharyép maling 11éme. Jék shdng pjlo bekde ip
yOtso guing. L1ém ga shéng l1ébo owa shéryé wleni
ga owa shérye shang1i ber pjlu bop kong 1éba eni.
Ga pja om go1li 11ébo owa shéryé 11éme. 23 Gueniyo
ga pja bogwo bang ara wop sit wop sit Kjishko ga di
iopdé do 11ém, kjillgwo bo dyo dbo ara iopdé sira
bakoe.

24 Kjone kjone 11ébo owa shéryono 1li miydéy
jekdo. Gueniyo kjone kjone enilléme. Miydéy11ém,
jék soré inoy yotso guing. 25 L1ébo pjlu shéryéy 1i,
e eni bakoe. 016 ga Tkoba wélé jekdo. 016 ga igaba
11ém, gueniyo dbar tjwe kjwara ga miydéba eshko
ja.

6

1 Eye parkagaga tjwlék 16ng pjir wleniyo ga
woyde ga ba sogo bangkjre jlokoyo iyado, Sbo
1laywéba 11ém wlo, tjlokwo 1€y 16ng 1i 1dywéba 11ém
wlo bakoe. 2Ba sogo, e Jesus tjlokwo kjraga wleni
gawoyde ga bangkjre, parké ba kong pjlu anmoy?d,
ba sogo kjimte shéng 1i, e ba pjeyo Jesus tjlokwo
kjraga woyde ara wleniyo Kjishko. Tjlokwo 1ép
nopga kong wlo, shiryelok wlo1li e.

Liébo tjwld ara

3Tjlokwolara bi Tjlapga Jesucristoré sharyéy wlo
1i, e beke. Shjijék pjlo bek Sbo bokso soréli miydéy
e go. Eye oba ping tjlokwo oblé bek 11ém wleniyo
go ga 4 kré & wleniyo, l1éye miyde 11€me. Llébo
tjwld 11ém wleniyo le éng kong kar kar &, go swlo
wleni. Tjlé eni kjishko ga wotjlik owa oblé kong ba
11ébo kjishko, éng dboryé kar kar iir go, éng laywé
owa, «Kjlara kjwe owan» le ba pjlushko iyado. 5> Epga
éngkjwé éng tjok 1i pjir 11ém, wotjlik owa Kjishko.
Tjlokwo bekli miyde ame. Oba piyalok Sbo tjlokwo
go, dbur shak e go wlo eroe.

6-7 Shji jék pjlo bek Sbho bokso 1i, e tjwld ara
jlokoyo. Gueniyo woyde ga shjilong wopjlu billébo
tjeng 1i tjok bakoe. Shji weno bukshko ga 1lléye
sOroy tek bi tjok 11éme. Shji wolonoshko ga 11éye
sOy jek bi tjok 11ém bakoe. E kjishko ga woyde ga
shji16ng wopjlua bi 11ébo tjeng 1i tjok. 8 Eni ga shji
shwong tjok, shji dli tjok wleni ga woyde ga shji
16ng wopijlue. 9 Gueniyo éye opyé woydé dbur ara
ga 11ébo owa shdrye. Opsrek long ara ba wotjlik
owaligo, gueniyo miydelonglléme. Eshko ga beno
16ng song eré, to pjir wlo. 10 Eye dbur woydé ara

anmoyd ga dbur wlék wlo ga 11ébo owa shdérye 11é
pogo. Kjone kjone wotjlik dbur wlék erd Kjishko ga
benoldng méar Sbo go ame, beno16ng song era.

Pablo tjléno Timoteo kong, Timoteo dbokjré wlo
11 Gueniyo pja Sbo 1 kuzong ga pja opkwos 11ébo
owa lér shang bop kong 1i dwayo. ILlébo pjlu 1i
shéryopdé dey. Pja jék shdng pjlo bek Sbo bokso.
Pja mér Sho go. No oblé woydos ara. Llébo wen
tjwe bop kong owashko ga pja wosonké 11éme. Pja
11ébo sharyé oblé kong ydtso. 12 Pja dron €€, pja
mar Sbo go wlo, lorop nopga ara kong dénashko
soréli eni, pja ber shéing sé 1yado Sbo tjok wlo. Pja
rokara Shoré e kong wlo. 13 Rokér bop kong ga
tjlokwo los bor kong jldkoyo. Miydaga ber Sboré,
shjilongsé,11é pogolong s€, elaga eré. Miydaga ber
Cristo Jesusdé bako, era tjlokwo lono pjlu, Poncio
Pilato bokshto. 14 L1éye loror bop kong 1i shéaryos
uunkong eni, dar jong bi Tjlapga Jesucristo tjwe
irong obi guing. 15 Dbaryo 1i wléna Shoré om go,
ga 00tongshko ga tjwe eshko j&, ichak Sboré.
Sho, e wopjlue.
Kjok ére uunkong ichagali e erde.
Pjlupga uunkong pjluyoli e.
No kégédyoga uunkong kagdyoli e
16 Wolon 11ém s6k iyado1i e erde.
16k jong kjwara shjiy, kala lletllet wleniyo,
éye adr eshko ga §e.
Sbo sok 10k shjiyli roshko.
Eye omiydé 11ém,
igdy 11ém bakoe.
Poshrékko Tyadoi e.
Dbo araiyadoli e.

Ber eni.
17-19 No kjone kjone dbur ara kjok éreshko. Pja

tjlé ba kong ga «Bomi dbur Kjishko ga pjay tjwlo ara,
oblé kjinmo 1émi 11éme. Dbur, e iyado 11ém kjishko
ga pjdy mar bomi dbur go do 11éme. Gueniyo Sho, e
sOkIyado,11ébo twe bikong ara, shji ber1ong wopjlu
wlo. E Kjishko ga pjdy mér ba go erd dey. ILlébo
pjlu shéryozia. Sharyoromi enili, e tjwld ara, bomi
dbur kjinmo. Oblé imi ga song ga bomillébo shdozi
ba tjok wopjlue. Eni ga 11ébo tjwld ara1i ber bomi
kong kjok dogo, ga pjay ie Sboré ber 1ong sé Iyado
ba tjok» 1ép ba kong eni.
Kjibokwo pjirzlong

20 Timoteo, pja iara Shoré beno shing ba tjlokwo
roy 1é oba kong wlo. Eni ga shéryos y0tso. Llébo
tjwlo llémlanyotkébaldngli, e jyo era. Tjlé 1ong jlo
wleni, gueniyo jlokoyo ga kjok miydelok sira lléme.
Ba tjlokwo 1i kup 11éme. 21 No kjone kjone, tjlokwo
ére Kjrara, ga beno1ong mér Sbo go ame.

Rokér Sbo kong ga ba wopjlu 1i kjishko ga pja
kjimte ara.

